
Gij Golwgnyez Henz Dahhoengz

“Mwngz mbouj rox, gij saejdaeuzgwnzbya beij ndawsingz lij lai ne,duzroeg、 duzngwz、 duzgoep、 duz-saehaexma、 duzcanqnam、 duz-ndwen……”
“Ai! Doenghgij haenx baenzlawzgwn ndaej?”
“Daengz mbouj miz haeux byaekgwn seiz, dauqfanj ndeigwn raixcaix!”
“Gvaiq mbouj ndaej mwngz hixrox gaeb ngwz.”
“Hei, gij saeh gou rox mizmoengj ne.”
“Mwngz youq lajfwngz‘Vangz-vaizgvaiq’suenq mbouj suenq bouxciengq hung he?”
“Ai—— Dwg bouxbing mboujmiz giz ndwn ndwi.”
“Yienghneix baenzlawz dengguenbing gaemhdawz ne?”
“Ndaw mboenj gyu miz duznon.”
“Gou mbouj rox, maz dwg ndawmboenj gyu miz duznon?”
“Mwngz mbouj rox engq ndei,

raeuz ngoenzneix gangj ndaej daiq lailo.”Lungz Byauh fwt rag dawz de,mbouj hawj de bin dauqbae.
“Caiq gangjgoj yaep he ba,gyaeuj mwngz mbouj in luba?”
“Gyaeuj mbouj in le, hoeng gijvah ngoenzneix gangj gaenq mauhgvaqle gij cungjsoq doenghgij bi neix gangjlo, gou mbouj ndaej caiq gangj lo.”Bouxfamhlaux neix naeuz mboujgangj couh mbouj gangj lo, caih LungzByauh baenzlawz lox de gienq de gouz

de, de hix cij bibi gyaeuj.Couh yienghneix, baez haepbakcouhdwg geijcib aen hwnzngoenz.Aiq dwg Lungz Byauh lauxsaedcaemhcaiq simndei, bouxfamhlauxmiz di gyaez de lo, mwh mbwn dajnit bienq raeuj, daj raeuj bienq ndatseiz, moix ngoenz gyanghwnz de couhgag daeuj ra Lungz Byauh gangjgoj,de gangj le haujlai saeh gwnzbya,baugvat gij mimiz bang caeggeq
“Vangzvaizgvaiq”, hawj Lungz Byauhdingq ndaej youh doeksaet youh

gaenjcieng. Haujlai saeh liuh mboujdaengz haenx, gingqyienz daj ndawbak de mbouj daengx mbouj caenhgangj okdaeuj. Caemhcaiq lij lwnhhawj Lungz Byauh gak cungj bonjsaehra’gwn ralix, daegbied dwg gij bonj-saeh gaeb duzngwz、gij fap re duzngwzcaeuq gij ywdoj yw deng ngwzdoeghaeb, de gangj ndaej daegbiednyinhcaen sijsaeq, Lungz Byauh hixdingq ndaej gig mizyinx.
(caengz sat)

红 水 谣

GVANGJSIH MINZCUZ BAU2 manman

□□ Banh Singhhaij / 潘星海

Sam beixnuengx iq bae gyaeuj-mbanj gwnzbya nyaeb makndoi seizroeb goengsien ndeu, goengsien raekaen gyohgim ndeu, ndongqmyanmyangig lwenqda.Sam beixnuengx iq doxyaeng le,couh boenq goengsien yaek aeu aengyohgim. Goengsien nyeux gyaeuj raensam boux lwgnyez gaen boenq mboujdingz, cam gyoengqde vihmaz boenqdaeuj ne? Sam boux lwgnyez naeuzyaek aeu aen gyohgim haenx. Goeng-sien riunyumnyum naeuz:“Aen gyoh-gim neix dwg cienzgyabauj, dai cungjmbouj ndaej soengq hawj vunz.”Degienqnaeuz sam beixnuengx gaejboenq lo, vaiqdi doxdauq maranz,bohmeh ra gyoengqde mbouj raenyousim. Sam beixnuengx mboujdingqgangj, baenzlawz cungj yaekboenq aeu aen gyohgim haenx.Goengsien ngeix hawj gyoengqdeboenq geij ngoenz naiq le gag ienqhoij.Sam beixnuengx iq boenq geijngoenz le, Daegngeih caeuq Daegsamienqhoij lo, hoeng Daegdaih mboujfug, de naeuz song daegnuengx:
“Siengj baema sou gag bae, boenqgoengsien daengz laux gou hix aeuboenq roengzbae, gou itdingh aeundaej aen gyohgim neix cij gamsim.”Doeklaeng Daegngeih caeuq Daegsamdauqranz lo. Goengsien raen Daegdaihbaenzneix gangj, gag ngauz gyaeujriumbw, de ngeix caiq boenq geijngoenz dem, Daegdaih caemh lumjsong daegnuengx de nei baema lo.Daegdaih gag bae boenq goengsien,goengsien mbouj dingz gienqnaeuz, decungj ngangz mbouj dingq haeujrwz.Goengsien naeuz Daegdaih:“Seizneixmwngz lij nomj, ienqhoij lij gib, deqdaengz laux le cij rox ienqhoij, mwngzyaek daej cungj daej mbouj okraemxda lo!” Daegdaih haeb heujnaeuz:“Vih aeu ndaej aen gyohgimmwngz, gou dai cungj mbouj ienq-hoij.”Goengsien dingq le danqheiq,caen dwg duzvaiz gyangq baenzlawzhix beng mbouj ndaej dauq!Baez yaepda gaenq gvaq haujlaibi lo. Daegdaih gwnznaj mumh raezle cij ienqhoij, boenq goengsien yaekaeu aen gyohgim, dangq muenghgwnzmbwn ndaundeiq doek. De daej-

nganga caeuq goengsien nyinh loek,caemhcaiq gaenq byaij gvaq cienbya fanh dah, roen gyae’gyanggyang,baenzlawz ma ranzmbanj ne? Goeng-sien naeuz:“Mwngz caensim dingq gougangj, danghnaeuz ma daengz ranz-mbanj roengzrengz guhhong, caenhsimcauhgya, gou miz fapswt couh hawjmwngz doq ma daengz ranzmbanj.”Daegdaih doiq goengsien mieng naeuz:
“Ndaej hawj gou ma daengz ranz-mbanj, daxgoeng gangj maz gou cungjdingq.” Goengsien youq angjfwngzDaegdaih sij geij aen saw, caiq daengqde bae daengz bouqhaeux yaek gwnmaz, nam geij coenz caiq bek fwngzyouq gwnzdaiz, ngaenz couh dajangjfwngz okdaeuj lo.Daegdaih buenq saenq buenqngeiz, danghnaeuz bek fwngz le angj-fwngz ndaej ok ngaenz, yienghneixmbouj beij ndaej aen gyohgim goeng-sien vanzlij ndei ha? De haeuj henzroen aen bouqhaeux, ciuq goengsiendaengq gij vah guh, heuh boux-cawjdiemq baij byaek hwnj laeuj le,nam geij coenz le bek fwngz youqgwnzdaiz, aen ngaenzhau caen dajangjfwngz okdaeuj lo! De laihnaeuzdwg yawj dava, caiq guh mbat ndeu,angjfwngz bek youq gwnzdaiz le, aenngaenzhau youh daj angjfwngz ok-daeuj. De sim’angq ndaej yaek fat-vangh, saet hwnjdaeuj heuh:“Goufatcaiz lo!”Ma daengz ranzmbanj, song

daegnuengx cungj baenzgya miz lwglan lo, raen de song fwngz hoengq-vatvat dauq couh cam:“Ndaej aeu aengyohgim goengsien la?”De daek’eiqnaeuz: “Aen gyohgim suenq mazdoxgaiq dijbauj, goengsien son hawjgou fapswt, baezlaeng gou yaek aeugeijlai ngaenz couh miz geijlaingaenz!” Song daegnuengx mboujsaenq, naeuz de byaij roen gyae naiqle uk luenh, conghbak luenhndau gijvah loqfangzhwnz. De heuh songdaegnuengx cingj vunzmbanj daeuj, deloengh fapswt bienq ok ngaenz hawjcaezgya yawj. Vunzmbanj baez dingqcungj gyonjcomz youq gyanghongh

ranz de, yawj de baenzlawz loengh.De raen daengx mbanj bouxlauxlwgnyez cungj daeuj caez, riuvauvaunaeuz:“Gou gaen goengsien okrog baegeijcib bi, goengsien son hawj goufapswt, baezlaeng gou ngoenz daengzhaemh ninz ndwi hix miz ngaenz sai,yaek aeu geijlai ngaenz couh mizgeijlai ngaenz.”De gangj sat couhnam geij coenz, baez bek fwngz youqgwnzdaiz, aen ngaenzhau couh dajangjfwngz de okdaeuj. Gyoengq vunz-mbanj caez doeksaet, mbouj rox debaenzlawz bienq ok ngaenz daeuj. Deheuh song daegnuengx dawz aen lozcuengq henzdaiz, yaek aeu daeuj couxngaenz. Aen loz baij henzdaiz le, decaiq nam geij coenz, bek fwngz gwnz-daiz, baez biengj angjfwngz, baezneixmbouj raen miz ngaenz. Dwg nam loekla? De caiq nam coenz, haenqrengzbek fwngz youq gwnzdaiz, lij dwgmbouj raen saek aen ngaenzhau. Desimgip naj hoengz, mbouj dingz nam,mbouj dingz bek fwngz youq gwnz-daiz, bek ndaej fajfwngz ok lwed lo,cungj mbouj raen saek aen ngaenzhau.Seizneix de fwt rox, goengsiendaengq ndaej mbouj loek, goengsiencij bauj de bingzan ma daengzranzmbanj, yaek aeu maz, baezlaengcouh baengh de song fwngz gag cauh.Lajbiengz baenzlawz miz ngaenz gagdaj ndaw hoengheiq bienq okdaeujne?

Gij mok lumj caengz baengzsei mbaeu heuxgeuj aen mbanj.Gij mok lumj caengz baengzsei mbaeu heuxgeuj aen mbanj.

